[bookmark: OLE_LINK1][bookmark: OLE_LINK2]                                   
	[image: C:\Users\admin\Desktop\MSSRF Logo 2. 2024.png]
	வானிலை சார்ந்த வேளாண் ஆலோசனை அறிக்கை 
	[image: IMD_LOGO]

	
	இணைந்து வழங்குபவர்கள்
	

	
	பிராந்திய வானிலை மையம் சென்னை - இந்திய வானிலைத் துறை
	

	
	ம. சா. சுவாமிநாதன் ஆராய்ச்சி நிறுவனம் மற்றும்
	

	
	ரெட்டியார்சத்திரம் விதை உற்பத்தியாளர்கள் சங்கம்
	

	
	மாவட்டம்     :
	சிவகங்கை
	காலம் : 
	04/12/2024
	முதல்
	08/12/2024
	

	
	அறிக்கை எண் :
	097/ 2024       
	வெளியீட்டு நாள்  : 
	03/12/2024
	




சிவகங்கை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 27°-32° செல்சியஸ் ஆகவும், குறைந்தபட்ச வெப்பநிலை 23° -25° செல்சியஸ் ஆகவும் பதிவானது. மேலும் மழை பெறப்பட்டது. 

	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் டிசம்பர் 4, 5 மற்றும் 6 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 31°-32° செல்சியஸ் ஆகவும், குறைந்தபட்ச  வெப்பநிலையானது 22°- 23° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 8 முதல் 12 கி.மீ வேகத்தில், தென்கிழக்கு, கிழக்கு மற்றும் வடகிழக்கு திசைகளிலிருந்து காற்று வீசக்கூடும். 

பொது ஆலோசனை: 
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (06 – 12 டிசம்பர் 2024): 
மழைப்பொழிவு :
06-12-2024 – 12-12-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை ஒட்டியோ அல்லது இயல்பை விட கூடுதலான மழை பெய்ய வாய்ப்பு உள்ளது.



அதிகபட்ச வெப்பநிலை :
06-12-2024 – 12-12-2024: மாவட்டத்தில் அதிகபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகமாக காணப்படும். 26° செல்சியஸ் முதல் 32° செல்சியஸ் வரை இருக்க  வாய்ப்பு.

குறைந்தபட்ச வெப்பநிலை :
06-12-2024 – 12-12-2024: மாவட்டத்தில் குறைந்தபட்ச வெப்பநிலையை பொருத்தமட்டில் இயல்பானது முதல் இயல்பை விட சற்று அதிகமாக காணப்படும். 18° செல்சியஸ் முதல் 22° செல்சியஸ் வரை இருக்க  வாய்ப்பு.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், நிலக்கடலை, கால்நடை.

நெல்: 
நெல் பயிரில் வெள்ளை தத்துப் பூச்சியின் தாக்குதல் பரவலாக தென்படுகின்றது. இது நெற்பயிரின் சாற்றை உறிஞ்சி பயிர் வளர்ச்சியைத் தடுக்கிறது. தாக்குதலின் போது வட்டமான மஞ்சள் நிற திட்டுகள் தோன்றி பின் உடனே பயிர் காய்ந்து பழுப்பு நிறமாக மாறிவிடும். பின் முழு வயலையும் தாக்கிவிடும். 

இரவு நேரங்களில் வெள்ளை நிற விளக்குப் பொறிகளை ஒரு ஏக்கருக்கு 4 என்ற எண்ணிக்கையில் 2 மீட்டர் உயரத்தில் வயலில் வைத்து பூச்சிகளின் நடமாட்டத்தை கண்காணிக்கலாம். 

ஒரு ஏக்கருக்கு 10 – 15 மஞ்சள் நிற ஒட்டுபொறி அட்டைகளைப் பயன்படுத்தவும். 

ஒரு ஹெக்டேருக்கு 30 லிட்டர் இலுப்பை எண்ணெய் 6 சதம் அல்லது 15 லிட்டர் வேப்பெண்ணெய் 3 சதம் இவற்றுள் ஏதேனும் ஒன்றை தண்ணீரில் கலந்து தெளித்து கட்டுப்படுத்தலாம். 

பயிர் பாதுகாப்பு நடவடிக்கைகளை மழை இல்லாத நாட்களில் மேற்கொள்ள  வேண்டும்.

நிலக்கடலை: 
நிலக்கடலை பயிரில் பூவை தக்க வைத்தல் மற்றும் நெற்று நிரப்புதல் தன்மையை அதிகரிக்க, 
கடலை விதை விதைத்த 35ம் நாள் மற்றும் 45ம் நாள் ஒரு எக்டேருக்கு 5 கிலோ நிலக்கடலை ரிச்சினை 500 லிட்டர் தண்ணீரில் கலந்து இரண்டு தெளிப்பாக தெளிக்க வேண்டும்.

கால்நடை:
தற்போது மாட்டுக்கொட்டகைகளில் கொசுக்கள் அதிகமாக காணப்படும். 
இவற்றில் பெண் கொசுக்கள் முட்டையிடுவதற்காக மாடுகளை கடித்து இரத்தத்தை உறிஞ்சுகிறது. 
மேலும் அதிக இரத்த இழப்பால் கால்நடைகள் உடல் எடை இழப்பு மற்றும் பால் உற்பத்தி குறைய வாய்ப்புள்ளது சில நேரங்களில் கால்நடைகள் இறந்து விடவும் கூடும். 
கொசுக்களைக் கட்டுப்படுத்த முதலில் நீர்த் தேக்கங்கள் ஏதும் அருகில் இருப்பின் அதனை நீக்கி சுத்தம் செய்ய வேண்டும். 
வேப்பிலை மற்றும் சாம்பிராணி கொண்டு புகைமூட்டுதல், கொசு மருந்தை காற்றில் நீர்த்திவலைகளாக தெளிப்பது போன்ற செயல்களின் மூலமாக கொசுகளை அழிக்கலாம். இருப்பினும் இது ஒரு தற்காலிக தீர்வேயாகும்.

